
lo picciolo m’esce lo speretillo, e che derrisse tu mò de li remmedie, che me fanno sti Catammare caccia l’apascere? Voglio che speretie, ora siente: Me iettano le ventose co li tieste, me nzagnano co no scannaturo de puorco, me fanno le scergature co certe tovaglie de capizze, ch’onne resta de stoppa me fa no rascagno de quatto iedeta, me fanno lo crestiero co lo mantece, e le torte de shianchetto de crapa, e le medecine fossero allo manco de chelle che suole pigliare V.S. ca allo mauco si ca che stai co meglio appetito, ca n’haverria perduto ntutto lo gusto, ca manco pozzo chiù ammagliare, e tutto vene ca sti Miedece n’hanno canosciuto da prenzipio la primma causa de la nfermetà mia, e devevano ire à stodiare meglio lo sesto libro de Iocis affectis, e lo Manoale de li Spetiale ca haveriano trovato tutto lo male mio nascere da lo poco cellevriello, e co tante medecine m’hanno fatto peo, ca have fatto chiù operatione la capo, che lo cuorpo, con havere devacato quanto nc’era dinto de ioditio, perrò me scusarite V.S. si non te dongo sfattione à scrivere quacche cosa coriosa, tanto chiù, che pe le tante medecine pigliate la Musa mia se n’è iuta à fieto, et à vregogna, e besognarrà comm’arrivo à Napole dare otto, ò nove cavalle à quacche peccerillo, che la va a cercanno co no campaniello ntuorno lo shummo Sebbeto, e

